
ҚР ТУРИЗМ ИНДУСТРИЯСЫНДАҒЫ КƏСІПКЕРЛІК ҚЫЗМЕТТІ
ЖЕТІЛДІРУДЕ МЕМЛЕКЕТТІК-ЖЕКЕМЕНШІК ƏРІПТЕСТІКТІҢ РӨЛІ

Тукибаева  К.Б.
Л.Н. Гумилев атындағы Еуразия ұлттық университеті

Астана қаласы, Қазақстан Республикасы
E-mail: kuralay_bazarbekkyzy@mail.ru

Қазақстан Республикасының туризм индустриясындағы кəсіпкерлік қызметті
жетілдіру бəсекеге қабілетті туристік қызметтер нарығын дамыту арқылы жүзеге асырылады.
Оған жетудің бір жолы -  экономикалық дағдарыс жағдайында мемлекет пен сектор
арасындағы мемлекеттік-жекеменшік əріптестік тетіктерін тиімді қолдана білу. Қазіргідей
экономикалық дағдарыс  жағдайында МЖƏ байланыстың маңызы зор екендігі  дəлелденіп,
оның рөлін арттыру қажеттілігін əлемдік  тəжірибе нақтылай түсуде.  Ол осындай
дағдарыстық жағдайда біріншіден, қолайлы қаржыландыру көзін қалыптастырса, екіншіден,
өндіріске жаңа заманауи технологиялар қолдануға мүмкіндік береді. Демек, МЖƏ тетіктерін
қолдану мемлекетке де, бизнесті дамытуға да бірқатар артықшылық береді, яғни жеке сектор
үшін жаңа инвестициялық мүмкіндіктер жəне тиісінше жаңа кіріс көздері, ірі жобаларға
қатысу мүмкіндіктері туады, ал мемлекет үшін  бюджет қаражаттарын үнемдеуге септігін
тигізеді. Туристік экономикалық аймақтарды дамытуда мемлекет пен жеке бизнестің
ынтымақтастығының механизмі бүкіл əлем бойынша кеңінен қолданылады. Əлемнің 88
елінде МЖƏ мемлекеттік міндеттерді орындауда жеке инвестицияларды тартудың маңызды
құралы болып табылады.  Бүгінгі күні МЖƏ негізінде сəтті жүзеге асырылған елдердің
жобаларын қарастырайық [1].

Мексикада туризмді басқару мен жаңа туристік бағыттарды ашу 30 жылдан астам
Fonatur ұлттық қоры арқылы жүзеге асырылып келеді. Канкун курортын салу барысында
алғашқы 8 жылда тек инфрақұрылым құрылысы жүргізілген, тек содан кейін коммерциялық
нысандар пайда бола бастады. Оған қоса, Fonatur мемлекет қаражатының есебінен 9 қонақ үй
салған болатын, олар 5 жыл бойы мемлекет меншігінде болды, кейінірек бұл қонақ үйлерді
жеке инвесторлар сатып алды.  Алғашында кішігірім балықшылар ауылы болып саналған
курортта қазіргі кезде жарты миллион халық тұрады.

Түркияның Анталья курортында 20-дан астам қонақ үйлер келесідей үлгі бойынша
пайдалануға берілді: мемлекет қаражаты есебінен Антальядан Белек, Аланья курорттық
зоналарына дейін автомагистраль жəне туристік нысандарға дейін асфальт төселген кіреберіс
жолдарын  салып, телебайланыс, қуат жəне сумен жабдықтау, су тарту, қоқыс өңдеу жүйесін
құрды.  Одан кейінгі кезекте бұл елді-мекенді жаңа туристік аймақтың қызмет көрсету
орталығына айналдыру мақсатында қонақ үй қызметкерлері үшін тұрғын үйлер, оқу
орталықтары, медициналық клиника, порт салынды. Мемлекет əлеуметтік жəне инженерлік
инфрақұрылымды дамыту бойынша жоспарларды  орындағаннан кейін жобаға жеке
инвесторлар қосылды, олардың 80 %-ын түрік компаниялары құрады [2].

Туристік салада мемлекеттік-жекеменшік əріптестік негізінде жобалардың келесі
түрлері  жүзеге асырылады: кешенді (туристік-рекреациялық сипаттағы ерекше
экономикалық аймақтарды құру); мақсатты (бөлек бағыттар бойынша немесе туристік
саланы дамыту міндеттері бойынша); қамтамасыз етуші (туризмге жанама түрде ықпал
етеді, мысалы, көліктік инфрақұрылымды дамыту бойынша).

Қазақстанда МЖƏ тетіктерін қолдану  концессиялар шарттары бойынша жүзеге
асырылады. Ол  мемлекеттiк меншiк объектiлерiн жақсарту жəне тиiмдi пайдалану
мақсатында уақытша иеленуге жəне пайдалануға беру, сондай-ақ концессионердiң қаражаты
есебiнен мiндеттi түрде қаржыландыра отырып жəне мемлекетке бере отырып,
концессионерге иелену, пайдалану жəне билiк ету құқығын берiп, не онсыз, жаңа
объектiлердi концессионер қаражаты есебiнен құру (салу) құқықтарын берумен сипатталады
[3].

Əлемдік тəжірибеде мемлекет пен жекеменшік əріптестік шеңберінде объектіні беру
құқығының моделі алуан түрлі. Оларды туристік-рекреациялық сипаттағы ерекше
экономикалық аймақтарды құру немесе көліктік инфрақұрылымды дамыту бойынша
қолдануға болады. Себебі, МЖƏ туризм индустриясындағы кəсіпкерлік қызметтің тұрақты
экономикалық өсуін қамтамасыз ететін негізгі құрал болып табылады.

МЖƏ-ні пайдалану мынадай басымдылықтарды ұсынады [4] (сурет 1).
Осы жүйе дұрыс қызмет атқарған жағдайда туристік кəсіпкерлік қызметті дамытуға

келесідей мүмкіндіктер туады:
- шығу туристік ағымдарын дағдарыс жағдайында ішкі туристік ағымға қайта

бағдарлау;
- жаңа экономикалық туристік-рекреациялық аймақтар мен кешендерді құру;
- əлемдік стандарттар деңгейіне сай етіп рекреациялық инфрақұрылымды жаңарту;
- туристік саланың жан-жақты дамуын қамтамасыз ететін шағын жəне орта бизнес

жүйесін құру.

Сурет 1 - ҚР туризм индустриясындағы кəсіпкерлік қызметті жетілдіруде мемлекеттік-жекеменшік
əріптестіктің рөлі

Ескерту. Əдебиеттер негізінде [3,4] автор құрастырған

Мемлекет туризмді дамытуға жағдай құруға жауап береді: мəдени мұра мен қоршаған
ортаны сақтап қалу, заңнама əзірлеу жəне оны үздіксіз жетілдіріп тұру, туристік

ҚР туризм индустриясындағы кəсіпкерлік қызметті жетілдіруде
мемлекеттік-жекеменшік əріптестіктің рөлі

Мемлекет үшін

Жеке сектор үшін

Тұтынушы үшін

жаңа инвестициялық мүмкіндіктер жəне тиісінше табыстың жаңа
көздері;
тəуекелдерді мемлекетпен бөлісу;
ірі жобаларды басқару тəжірибесіне ие болу,
жеке кəсіпкерлікті дамыту.

жеке сектордың біліктігі, тəжірибесі;
технологиялар мен ноу-хау;
бюджетке жүктемені азайту мақсатында жеке жəне халықаралық
инвестицияларды тарту;
инфрақұрылымның жедел қарқынмен дамуын жəне барынша
сапалы қызметтер ұсыну мүмкіндігін қамтамасыз ету;
жобаның құны мен іске асырылу уақытын қысқарту; тəуекелдердің
бір бөлігін жеке секторға беру;

қызметтерді тұтынушылардың «баға-сапа» оңтайлы арақатынасын
қамтамасыз ету;
жобаны іске асыру нəтижесінде алынатын тауарлар, жұмыстар,
қызметтер сапасын арттыру;
қызметтердің қысқа мерзімділігі мен қол жетімділігі;
жаңа жұмыс орындарын құру; жаңа инвестициялық мүмкіндіктер
жəне тиісінше табыстың жаңа көздері; инвестициялар салу кезінде
төмен тəуекелдерді мемлекетпен бөлісу

инфрақұрылымды құру (жолдар, қоғамдық көліктер, туристік автобустарға арналған
тұрақтар, ақпараттық орталық, жол сілтегіштер жүйесі жəне т.б.) жəне елді халықаралық
нарықта жайлы жəне қауіпсіз бағыт ретінде алға жылжыту болып табылады. Егер мемлекет
өз қызметін толық жəне сапалы атқарса, ол туристік бизнесті дамытуға алғышарттар
жасайды: қонақ үйлер мен мейрамханалар, ойын-сауық индустриясы нысандарының
құрылысы, турөнімді құру мен оны алға жылжыту, туристік салада жұмыспен қамтылғандар
санының артуы. Оның əсерінен, туристік бизнес пайда табады, ал мемлекетке келетін пайда:
салық түсімдері,  ЖІӨ өсуі,  қосымша жұмыс орындары,  экспорт көлемін ұлғайту мен
əртараптандыру. Мемлекеттік сектор жаңа капиал көзіне, инфрақұрылымның жедел
дамуына, тəуекелді бөлу мүмкіндігіне, қызмет көрсету сапасының жақсаруына, қызмет
көрсетуді ұсыну, жоспарлау, басқару дағдыларына жəне т.б. қол жеткізеді. Жеке сектор өз
бетімен игере алмайтын жаңа нарықтарға, кəсіби деңгейін арттыру мүмкіндігіне, несиелеу
шарттарының жақсаруына, жоғары табыс табу мүмкіндігіне қол жеткізеді МЖƏ негізінде
туристік сала көптеген мəселелерді тиімді шеше алады.

Туризм саласында мемлекеттік-жекеменшік əріптестіктің келесі моделін қолданған
жағдайда, туризм индустриясындағы кəсіпорындар қызметін жетілдіруге қол жеткізуге
болады (сурет 2):

Сурет 2 - МЖƏ негізінде туризм индустриясындағы кəсіпкерлік қызметті жетілдіру моделі

Бұл модельді туристік бизнесті тұрақты дамыту мен оның тиімділігін арттыруда
қолдануға болады. Одан нəтиже шығарудың негізгі жолдары келесідей:

- елдің туристік аймақтарында туристік қызметтер нарығының инфрақұрылымын
жоғары  деңгейде дамыту;

- туристерге ұсынылатын қонақ үй, тамақтандыру, көлік жəне өзге де қызметтер
құнының орташа еуропалық деңгейінен асып түспеуі үшін шаралар қабылдау;

- туристік қызметтер нарығының аймақтық инфрақұрылымына, туристік
кəсіпкерлік қызметтің дамуына инвестиция тартуда кездесетін əкімшілік кедергілерді
болдырмау, жерді жалдау жағдайларын  тиімді ету;

- сыртқы жəне ішкі нарықта елдің туристік мүмкіндіктерін жарнамалау;

- туристік индустрияның барлық салаларында  көрсетілетін қызмет сапасына əсер
ететін білікті мамандарды даярлау;

- туристердің жеке қауіпсіздігін жоғары деңгейде қамтамасыз ету;
- туристік индустрияның барлық салаларында қызмет көрсету сапасын

жоғарылату;
- автокөліктік туризмді дамыту үшін жолдар сапасын жоғарылату;
- шет елдік нарықта Қазақстанның туристік бизнес үшін жағымды имиджін

қалыптастыру;
- ел ішіндегі əуе, теміржол тасымалдау торларын дамыту жəне олардың қызмет

бағаларын төмендету.
- мəдени-тарихи ескерткіштерді ұтымды  қолдану;
- материалдық-техникалық базаны жақсарту;
- туристік бизнес саласындағы нормативтік құқықтық реттеуді жетілдіру,
- негізгі туристік орталықтарды байланыстыратын аймақтық туристік көлік

инфрақұрылымын құру;
- туристік бизнесті дамытуды басқаруды жетілдіру;
- ішкі туризмді тиімді дамыту;
Қорытындылай келе, МЖƏ қазіргі кезде Қазақстанның экономикасын жаңа белеске

көтеруге, оны əртараптандыруға жəне кəсіпкерлерді ірі инвестициялық жобаларға тарта
отырып, мемлекетпен бірлесе бизнесті жаңа өрістерге шығаруға септігін тигізетін үлкен
жобалардың бірі.  Оның көмегімен туристік кəсіпкерлік қызметті дамытуды тежейтін
бірқатар мəселелерді шешуге мүмкіндік пайда болады.

На сегодняшний день мировая индустрия туризма характеризуется постоянно
увеличивающимися объемами путешествий и экскурсий, повышающейся конкуренцией
среди регионов и стран пребывания. Значимость расширения и развития туризма
усиливается теми преимуществами, которые отрасль имеет перед другими экспортными
отраслями и обладанием различных особенностей, выполняя одновременно экономические,
социальные, политические, гуманитарные и другие функции.

По прогнозам Всемирной Туристской Организации (ЮНВТО), дальнейший рост
туризма должен произойти за счет обновления и расширения списка посещаемых
территорий, поскольку традиционные районы мирового туристского рынка практически
достигли предела рекреационной емкости [1]. В связи с этим, у Республики Казахстан


